
不過貪圖富貴而已賢對曰臣彼時極知此舉之非亦有

邀臣與其謀者臣不從以臣之愚見若景泰果不起率文

武羣臣請　陛下復位安用如此勞攘雖欲陞賞以誰爲

功老成耆舊依然在職豈有殺戮降黜之事致干天象而

羣小之計無所施矣招權納賂何由而得忠良之士亦無

擠排之患國家太平氣象豈不由此而盛易曰開國承家

小人勿用言其必亂邦也於此驗之尤信　上曰然

庚辰〈天順四年〉

正月朝覲官吏至京勑吏部都察院退其不職者數百人

旌其才行超越政績顯著者布政使賈銓等十餘人賜以

鈔幣仍賜宴于禮部於中召布政使蕭瑄爲禮部尙書奏

部初奏擬賈銓爲户部尙書　上問李賢何如賢以貌不

稱名對乃以銓爲右副都御史○召廵撫山東副都御史

年富爲户部尙書時户部尙書缺　上命李賢擇人賢以

富執法不撓可居此職左右不悅富者甚衆謂賢曰　土

不喜此人不宜再舉一日　上召賢曰户部之缺果誰當

之恐非年富不可賢曰此人不悅者衆愈見其賢　上曰

富之執法正宜居此國計所開豈顧私情不悅者遂召用

之○致仕工部尙書東閣大學士高穀卒

　〈成化初姚夔爲毅請謚上言高穀鯁直不回端亮有守始以翰林學士侍　英宗經筵人內閣輔政孜孜爲四〉

--

　〈恪特公論景泰問力主遣使迎鑾之議及其還　駕獨建備禮郊迎策天順初以老疾乞歸遂卒于家進退有〉

　〈道始終不渝加之贈謚庶表臣節得贈太保謚日文義〉

二月令冒報迎駕功陞官者俱自首改正時法司奏石亨

等冒報陞官者俱合查究　上召李賢曰此事可否恐驚

動人心賢對曰若查究則不可但此等冒陞職者自不能

安欲自首猶豫未決若　朝廷許令自首免罪事方妥帖

上曰然遂行之于是冒報陞職者四千餘人盡首改正或

有議欲追其支過俸糧者賢曰不可户部奏請傳旨乃免

○德秀諸王出閣讀書　上皇嗣六長　皇太子次德王

次秀王〈兼歐絕〉次崇王次吉王次徽王後秀王嚴絕○會式

天下舉人以學士吕原尙寶少卿兼修撰析濳爲考試安

取陳選等一百五十人時舉人不中有怨考官者以李賢

弟李讓不中揣賢亦怒考官遂鼓其說奏考官較文顚倒

宜正其罪　上疑之召賢問曰此舉人奏考官弊何以處

之賢對曰此乃私忿考官無弊如臣弟讓亦不中可見其

公　上乃命禮部會翰林院考此舉子荒疎且其人狂妄

遂枷于部前羣議方息

三月廷試賜王一夔李一通王環等進士及第出身有差

　〈是科有祁順者廣東東莞人邃于學問廷對當爲第一以其姓名近　御諱於傳臚弗便也乃抑置二甲第二〉

　〈云此榜得陳選張元禎張悅劉健周經黃孔昭〉

